
Бугунги кунда халқ хўжалигининг кўплаб соҳаларида бўлгани каби, кимѐ ва у 

билан бевосита боғлиқ бўлган саноат тармоқларида ҳам ишлаб чиқарилаѐган 

маҳсулотлар ва бунинг учун зарур бўлган хом ашѐни маҳаллийлаштиришга 

давлатимиз раҳбари томонидан катта эътибор қаратилиши алоҳида таъкидланмоқда. 

Шуни инобатга олган ҳолда айни тадқиқот иши ҳам халқ хўжалигининг муҳим 

ҳисобланган кўнчилик ҳамда мебель ишлаб чиқариш саноатида муҳим ўрин тутган 

карбамидформальдегид олигомерининг хоссаларини ўрганиш, уни турли реагентлар 

билан мақсадли модификациясини амалга оширишни ўз олдига мақсад қилган. 

Бизга маълумки, карбамид формальдегид олигомери кўнчилик саноатида чарм 

тўлдирувчиси сифатида соҳа миқѐсида муҳим ўрин эгаллайди. Унинг асосида 

тўлдирилган чармларнинг қатор устунликлари билан бир қаторда баъзи 

камчиликлари ҳам мавжуд. Жумладан, карбамид формальдегид олигомери билан 

тўлдирилган чарм тайѐр маҳсулоти таркибидан эркин формальдегиднинг ажралиб 

туриши истеъмол талабларига мос келмаслигига олиб келади. Эркин 

формальдегиднинг тайѐр маҳсулот таркибидан ажралишининг келиб чиқиши 

олигомер таркибида поликонденсатланишда иштирок этмай қолган 

формальдегиднинг мавжудлиги ва олигомер таркибидаги метилол –CH2OH 

гуруҳининг кейинчалик поликонденсатланиш давом этиши натижасида 

формальдегидни ҳосил қилиши билан изоҳланади. 

Юқорида айтилганларнинг олдини олиш мақсадида биз карбамидформальдегид 

олигомерини таркибида функционал – фаол гуруҳ (лар) сақлаган ва олигомер билан 

бевосита кимѐвий таъсирлаша олиш имкониятига эга бўлган моддалар билан 

модификациялашни мақсадга мувофиқ деб билдик. Бунинг учун дастлаб карбамид ва 

формальдегидлар асосида моно- ва диметилолмочевиналар аралашмаси синтез 

қилинди. 

Карбамид + Формальдегид   ----->  Моно- ва Диметилолмочевина 

Карбамид формальдегид синтезида жараѐнда бевосита формальдегид ўрнида 

уротропин қўлланилди, яъни уротропин реакция жараѐнида ацидолизга учраб, 

формальдегидни ҳосил қилади: 

Уротропин  +  Н2О  ----->  Формальдегид  +  Аммиак 

Бу билан реакция учун бевосита олинадиган формальдегиднинг 

полимерланишининг олдини олдик. Ҳосил бўлган карбамидформальдегид 

олигомерини тадқиқотларимизнинг кейинги босқичларида кротон альдегиди, акрил 

ва метакрил кислоталар билан алоҳида – алоҳида тарзда модификация жараѐни 

амалга оширилди. 

компонентлар 

Тажриба вариантлари ва компонентлар сарфи 

I II III IV 

мас.қ 
масс. 

% 
мас.қ. 

масс. 

% 
мас.қ. 

масс. 

% 
мас.қ 

масс. 

% 

карбамид 50 26 50 26 50 26 50 26 

уротропин 25 13 20 10,4 25 13 20 10,4 

кротон альдегид - - 5 2,6 - - 5 2,6 

метакрил кислота 
- - - - 3,5 1,8 3,5 1,8 

сульфат кислота 17,5 9,1 17,5 9,1 14 7,3 14 7,3 

сув 100 51,9 100 51,9 100 51,9 100 51,9 

жами 192,5 100 192,5 100 192,5 100 192,5 100 

 

Модификация жараѐнининг боришида ҳарорат, компонентларнинг моль 

нисбатлари, жараѐннинг давом этиш вақти, эритма муҳити (рН) кабилар алоҳида 

назорат қилинди. 

Ҳосил бўлган маҳсулотлар рангсиздан оч қўнғир ранггача бўлган, зичликлари 

1,22-1,35 г/мл бўлган қовушқоқ суюқликлар бўлиб, уларнинг барчаси сувда ва 

спиртда яхши, ацетон, бензол каби органик эритувчиларда эримайди. Бундан ташқари 

синтез қилинган олигомерларнинг яшаш муддати, қиздирилганда қотиш даражаси, 

термогравиметрик деструкцияси каби муҳим хоссалари ўрганилди. 

Тадқиқотларимизнинг кейинги босқичларида синтез қилинган олигомерлар билан 

хромли ошланган чармларни тўлдириш жараѐнини амалга оширдик. Тўлдирилган 

чармларнинг қатор физик-механик, эксплуатацион хоссаларини тадқиқ этдик. 

Тадқиқотлар натижалари метакрил кислота билан модификацияланган 

карбамидформальдегид олигомери билан тўлдирилган чармлар хоссаларининг бошқа 

чарм намуналари ва назорат чарм намуналарига нисбатан яхшиланганлигини 

кўрсатди. 

